JABATAN KEMAJUAN ISLAM MALAYSIA

TEKS KHUTBAH

Tajuk:

MEMANTAPKAN JATI DIRI

Tarikh Dibaca:

1 SAFAR 1445H/
18 OGOS 2023M

Disediakan oleh:

Jabatan Kemajuan Islam Malaysia




E.|J=_AK'M Khutbah Jumaat Memantapkan Jati Diri

| JAKIM
[
[ [

hasde ] 5 2Lo20 sl

IABATAN KEMAJUAN ISLAM MALAYSIA

MEMANTAPKAN JATI DIRI
18 OGOS 2023 /1 SAFAR 1445H

e%@;)\ gu;ifw\ e il 3}7%

dho Ay d r Jud-

] 3 S BB Zatb @e Sropr S o P - - @ o¢ 2ot
J,,av.@m .Asjw_)} ole o= O '\f“”‘} 643 QﬁYObj 4)5‘ Y“ALYO‘ .\f&\
S or Wi w s 0 - PP - I 0/ /e s Wt ows s Ows s
JL&L&CJ&:L&‘ u.ﬂr d\afw\c;ij)aj\écjﬁwéc)w)

P Y - P -, /c/ orr o f

.dj?;LQF 4..9\.2} 40.3‘ ngl.; st_} &aj\ 6403‘ \}b\ 6403‘

SIDANG JEMAAH YANG DIRAHMATI ALLAH,

Bertakwalah kepada Allah SWT dengan melaksanakan segala perintah-Nya dan
meninggalkan segala larangan-Nya. Perbanyakkan berselawat ke atas Nabi Muhammad
SAW. Mudah-mudahan kehidupan kita sentiasa dalam naungan Allah SWT. Khatib
mengingatkan para jemaah agar memberi sepenuh perhatian kepada khutbah yang akan
disampaikan dan tidak melakukan perkara-perkara yang lagha seperti menggunakan
telefon dan berbual-bual. Tumpukan perhatian pada khutbah yang akan disampaikan,

mudah-mudahan kita semua mendapat hidayah dan taufiq dari Allah SWT.

Khutbah pada hari ini bertajuk: “Memantapkan Jati Diri”.

Sebelum itu, khatib ingin mengingatkan sidang jemaah sekalian agar terus istigamah
mengimarahkan masjid, surau dan majlis-majlis ilmu, serta saling berpesan antara satu
sama lain dalam usaha menyeru melakukan kebaikan dan memberi peringatan dalam
mencegah sebarang bentuk kemungkaran. Demi keharmonian negara tercinta ini, khatib
juga ingin berpesan kepada seluruh umat Islam, agar sentiasa berhati-hati dengan setiap
pertuturan dan tindakan yang boleh menjerumuskan diri sendiri dan orang lain ke lembah

dosa, kekufuran dan kefasigan. Ingatlah firman Allah SWT dalam Surah al-Israa’ ayat 36:

Maksudnya: “Dan janganlah engkau mengikut apa yang engkau tidak mempunyai
pengetahuan mengenainya; sesungguhnya pendengaran dan penglihatan serta hati,

semua anggota itu tetap akan ditanya tentang apa yang dilakukannya”.

SIDANG JEMAAH YANG DIRAHMATI ALLAH,

Dunia pada hari ini berhadapan dengan “perang saraf’ atau serangan pemikiran.
Peperangan ini meliputi penyebaran fahaman sekularisme, liberalisme, pluralisme,
hedonisme, LGBT dan yang seumpama dengannya. la memberi kesan yang sangat besar

terhadap umat Islam dari aspek kepercayaan mahupun dalam amalan beragama.

Idealisme-idealisme ini dibawa oleh Barat dan semakin berkembang termasuk di rantau
kita. Fahaman-fahaman tersebut jelas menyimpang dari ajaran Islam dan budaya Timur
yang penuh dengan kesopanan dan kesusilaan. la bukan sahaja boleh merosakkan
pemikiran serta pemahaman umat Islam, bahkan ia juga boleh menimbulkan keraguan

umat Islam terhadap akidah dan syariat Islam.

Inilah malapetaka yang dicetuskan oleh Barat yang bertujuan merosakkan pemikiran umat
Islam di seluruh dunia. Sedangkan Rasulullah SAW telah pun memberitahukan kepada
kita bahawa pada akhir zaman, manusia akan berlumba-lumba mengikuti jejak langkah

orang-orang Yahudi dan Nasrani. Sabda Rasulullah SAW:

Maksudnya: “Sungguh, kamu akan mengikuti jalan orang-orang sebelum kamu sejengkal
demi sejengkal dan sehasta demi sehasta sampai jika orang-orang yang kamu ikuti itu
masuk ke lubang dhab (yang sempit sekalipun), pasti kamu pun akan mengikutinya.” Kami
(para sahabat) berkata, “Wahai Rasulullah! Apakah yang diikuti itu ialah Yahudi dan

Nasrani?” Baginda menjawab, “Lantas, siapa lagi?”. (Hadis riwayat Imam Muslim)

SIDANG JEMAAH YANG DIRAHMATI ALLAH,

Berlakunya keadaan ini sebenarnya menunjukkan bahawa kita sedang memasuki fasa
akhir zaman yang penuh dengan fitnah. Keadaan-keadaan sebegini telah pun
dikhabarkan oleh Rasulullah SAW dalam banyak hadis tentang fitnah akhir zaman. Fitnah
yang timbul pula cukup menakutkan dan mengelirukan manusia. Yang benar dikatakan
salah, dan yang salah dikatakan benar malah dipuja dan diagung-agungkan setinggi-

tingginya Dalam sebuah hadis, Rasulullah SAW bersabda:

Maksudnya: “Akan datang kepada manusia tahun-tahun yang penuh dengan penipuan
dan tipu daya, kata-kata pendusta dibenarkan (dipercayai) dan didustakan percakapan
orang yang benar, diberi amanah kepada pengkhianat dan dikhianati orang-orang yang
amanah. Kemudian akan berkata-katalah golongan al-Ruwaibidhah. Baginda SAW
ditanya: Siapakah golongan al-Ruwaibidhah itu? maka Baginda SAW menjawab: Orang
yang bodoh lagi fasiq berbicara (mengurus) berkaitan perkara umum yang besar”. (Hadis

riwayat lbn Majah, Imam Ahmad, Al-Hakim)

Lihatlah pada umat hari ini yang telah pun mabuk dicandukan dengan hedonisme yang
melampau. Mereka berhibur semahu-mahunya bagai malam yang tiada siang. Mereka
mengikut gaya hidup bebas yang tidak berlandaskan ajaran Islam. Kewajipan-kewajipan
agama ditinggalkan satu persatu. Maksiat semakin berleluasa. Aurat tidak lagi dipelihara
bahkan persis seperti hadis Nabi SAW bahawa akhir zaman wanita berpakaian tetapi

telanjang.

Tidakkah kita takut dan gentar dengan balasan dan kemurkaan Allah SWT? Lihatlah
bagaimana Allah SWT membinasakan kaum Nabi Nuh, kaum Nabi Lut, dan umat-umat
terdahulu yang ingkar dan derhaka kepada-Nya. Mengapa Kkita tidak mengambil
pengajaran dengan turunnya bermacam wabak dan bencana-bencana dahsyat yang telah

menimpa kita. Adakah ini tanda kemurkaan Allah SWT?

Oleh itu, marilah kita sama-sama memohon pelrindungan kepada Allah SWT agar
diselamatkan dari segala bentuk fithah sebagaimana yang diajarkan oleh Baginda Nabi
SAW:

Maksudnya: “Mohonlah perlindungan kepada Allah dari segala fitnah, yang nampak

darinya dan yang tersembunyi”. (Hadis riwayat Imam Muslim)

SIDANG JEMAAH YANG DIRAHMATI ALLAH,

Mengakhiri khutbah hari ini, khatib ingin membuat beberapa rumusan:

Pertama: Dunia pada hari ini berhadapan dengan “perang saraf” atau serangan pemikiran
yang berusaha merosakkan pemahaman manusia terutamanya umat Islam terhadap
keyakinan dan amalan ajaran Islam.

Kedua: Kita telah pun berada pada fasa akhir zaman yang penuh fithah sebagaimana
yang telah dinyatakan oleh Rasulullah SAW.

Ketiga: Rasulullah SAW memberitahu kepada kita bahawa solusi untuk menghadapi
fitnah ialah dengan berpegang-teguh kepada al-Quran dan sunnah yang telah
ditinggalkan oleh Baginda SAW.

Perhatikanlah peringatan dari Allah SWT dari Surah al-Ahzab ayat 63:

Maksudnya: “Manusia bertanya kepadamu (wahai Muhammad) tentang kedatangan hari

kiamat; katakanlah: "Sesungguhnya pengetahuan mengenainya hanyalah ada di sisi

Allah". Dan apa jalannya engkau dapat mengetahui? - boleh jadi masa datangnya tidak

lama lagi”.

KHUTBAH KEDUA

Ya Allah! Dengan sifat-Mu Yang Maha Pemurah dan Maha Mendengar! Engkaulah yang
Maha Berkuasa atas tiap-tiap sesuatu. Kami hamba-Mu yang lemah, merayu agar Engkau
ampunkan segala dosa yang telah kami lakukan. Ya Allah! Cukupkanlah kami dengan
rezeki yang halal dan jauhkanlah kami dari rezeki yang haram. Cukupkanlah kami dengan
kurniaan-Mu dari bergantung kepada selain-Mu. Hindarkanlah kami dari sebarang fitnah,
bala bencana, wabak penyakit, perbuatan-perbuatan keji dan munkar, seperti rasuah,
salah guna kuasa dan hiburan yang melalaikan. Hanya kepada-Mu jua Ya Allah, tempat
kami mengadu dan memohon pertolongan.

Ya Allah! Satukanlah kami atas agama-Mu dan hindarkan kami dari perselisinan serta
perpecahan yang berpanjangan. Jadikanlah kami dan keturunan kami orang-orang yang
istigamah mendirikan solat secara berjemaah serta tekun mengimarahkan masjid.
Sesungguhnya hanya kepada-Mu jua Ya Allah, doa kami mohon diperkenan dan diterima.

